
  
  

स्व. बिपिन रावत पद्म विभूषण से सम्मानित, बेटियों ने ग्रहण किया अवार्ड

चर्चा में क्यों?
21 मार्च, 2022 को राष्ट्रपति राम नाथ कोविंद ने राष्ट्रपति भवन में आयोजित नागरिक अलंकरण समारोह में देश के पहले चीफ ऑफ डिफेंस स्टाफ (सीडीएस)
जनरल बिपिन रावत को मरणोपरांत पद्मविभूषण प्रदान किया। जनरल रावत की बेटियों कीर्तिका व तारिणी ने यह पुरस्कार ग्रहण किया। 

प्रमुख बिंदु 
राष्ट्रपति ने राष्ट्रपति भवन में आयोजित नागरिक अलंकरण समारोह-I में वर्ष 2022 के लिये पद्मविभूषण, पद्मभूषण और पद्मश्री पुरस्कार प्रदान
किया। उन्होंने देश के पहले चीफ आफ डिफेंस स्टाफ (सीडीएस) जनरल बिपिन रावत, गीता प्रेस के पूर्व चेयरमैन राधेश्याम खेमका व कॉन्ग्रेस के
वरिष्ठ नेता गुलाम नबी आज़ाद समेत 54 हस्तियों को पद्म पुरस्कार प्रदान किये। 
नागरिक अलंकरण समारोह-II का आयोजन 28 मार्च को किया जाएगा, जिसमें शेष हस्तियों को पुरस्कृत किया जाएगा। 
उल्लेखनीय है कि जनरल रावत की पिछले साल दिसंबर में हेलीकॉप्टर हादसे के दौरान मौत हो गई थी।  
इस वर्ष कुल 128 पद्म पुरस्कार दिये जा रहे हैं, जिनमें दो युग्म पुरस्कार (युग्म पुरस्कारों को एकल पुरस्कार गिना जाता है) शामिल हैं। पुरस्कृतों की
सूची में चार पद्मविभूषण, 17 पद्मभूषण और 107 पद्मश्री पुरस्कार हैं। पुरस्कृतों में 34 महिलाएँ हैं। सूची में विदेशी/एनआरआई/पीआईओ/ओसीआई
वर्ग के 10 लोग शामिल हैं। 
ये पुरस्कार तीन श्रेणियों- पद्मविभूषण, पद्मभूषण और पद्मश्री में प्रदान किये जाते हैं। विभिन्न विषयों/क्षेत्रों, जैसे- कला, सामाजिक कार्य, जन
कार्य, विज्ञान एवं अभियांत्रिकी, व्यापार एवं उद्योग, औषधि, साहित्य एवं शिक्षा, खेल, नागरिक सेवा आदि के लिये पुरस्कारों को प्रदान किया जाता
है।
‘पद्मविभूषण’उत्कृष्ट और विशिष्ट सेवा के लिये; ‘पद्मभूषण’उच्चस्तरीय विशिष्ट सेवा के लिये और ‘पद्मश्री’किसी भी क्षेत्र में विशिष्ट सेवा के लिये
दिये जाते हैं। पुरस्कारों की घोषणा प्रत्येक वर्ष गणतंत्र दिवस के अवसर पर की जाती है।

